
Adan qu'on arreve dein lo pâilo dè l'Auberzo dâi z'Alpe, à Savegny, on è

tot èbayi de vére lè trâblyè dècorâi'è dâo dé dè sapalla et onna tsandèla po tsacon ;

quauque z'amfè patoisannè dzeintelyettè se fant tot piliésf dè tot cein bin ar-
reindzf po lo dzouyo dè Tsalande, et pu lè z'auberdzisto no fant assebin lo piliésf
d'on gale sapalon dè Tsalande tf lè z'an.

La tenâblya se fâ adf ein dûvè z'eimpartyà, la premfre l'è po Tsalande et
coumeince pè la lectoûra dâo Récit dè la Natività et on tsant dè Tsalande, tandu
que clliérant lè tsandèlê su lè trâblyè et brelyant permi lè breintse dâo sapalon.
Pu on où dâi galése poèsi, conto et tsant que célébrant la vegnâita âo mondo dè
noûtron Sauveg. Sti Tsalande passa n'ein z'u la tchance d'avai permi no on tot
erano musicare et 'nna grachâosa que no z'ant djuvf et tsantâ avoué differeint
z'instrumeint, que l'ant galesameint bin agrèmeintâ l'eimpartyà dè Tsalande.

Sècondameint, onn'eimpartyà laïque repreint lè gandoisè, lè récit dè totè
sorte, lè tsanson, et l'è dinse que se passa la véprâ dè Tsalande dâi patoisan dè

Savegny-Forf ein se regaleint po cllioûre la tenâblya dâo taillf brelyf et dè cllique
ai grâobon.

Eh bin Adan, âo Tsalande que vin, se lo bon Diû lo vao bin I

F. Duboux

AVOUE "LOU PEKOJI" DE NYON

Cheti gale botyè que nô j'amons ti bin, lè todoulon yori chu lè ruvè doù
Léman et chuto avoué lè patouèjan dou Cherchiou Fribordzê dè Nyon, que fon
tô chin que puon pô mintini et chuto po fère encora mi à co'nièrke intché-la
chi gâlé dévejà dè no anchians. Ti lè mè à po lè trè dou tzotin chè rétravon lou
premi delon à lo local dè la Colombière, po dichecuta in paté accutò quotiè
gouguenètè, bin chur tò din chi viyou dèvejâ et chuto quemin ti bon dzodzet
que chè réchepecton,dzui é carte. Avoué lou boni dou deju, i medzon dè tin jin
tin nà bouna fondia.

Ti lè j'an ò mé dè juin no fan na chayate, che pochebiou din norhon
tienton dè Friboua, pò encora mi conièrtre la kotze yo no jiè ché chon ouro
Chin no bayé achebin l'occajion dè rétrovà dè pareints ou dè j'émis dont gaillo
ti dè nò n'in dan encore per lè. Pò lou momin lé dza otié in yuva, tsacon
l'apprindré quand cherè le momin I

Po le momin y vo di à ti à piorinté, et mimamin che lè on bocon to.
Boun Annoye pô dijenochin huitante trè l 1983.

Adi lou gratta pape : Robert Perrotti

